
De onde ven o “Día do Orgullo Gaiteiro”
Do 17 de decembro do ano 1458 data o documento, achado polo escritor e historiador Xesús Ferro 
Couselo, no que o gaiteiro “Gomes Mouro”, do que a nosa Asociación toma nome é recibido como 
veciño da vila de OURENSE. Esa data supón pois a primeira constancia escrita da presenza dun gaiteiro 
na nosa cidade (a segunda en toda Galiza),  e foi tomada pola  Aula desde  hai xa varios anos como xornada 
“reivindicativa” e lúdica arredor da nosa música tradicional.

No ano 2004 bautizamos esa data como o “DÍA DO ORGULLO GAITEIRO”, un día no que fronte a 
universalización que nos conquista, tan enriquecedora e tan empobrecedora ao mesmo tempo,  deixamos 
ben claro que a nosa música segue viva, animando a todos os músic@s tradicionais a facer un exercicio de 
auto-estima combativa fronte a outras músicas que nos inundan. 

Baixo ese pretexto, e combinando actividades divulgativas (charlas, conferencias, exposicións, etc.), e 
lúdicas, facemos entrega ademais do PREMIO ORGULLO GAITEIRO GOMES MOURO. 

O ano 2004 foi entregado dito premio a un músico, modelo musical e como persoa para moitos de nós, 
D. Francisco Villarino Ojea, gaiteiro de Escornabois, por toda unha vida dedicada ao mundo da gaita. 
D. Francisco (Paco de Escornabois) é o espírito musical do antroido de Castro de Laza, toda unha vida 
dedicada ao mundo da gaita e aínda activo hoxe por hoxe aos seus oitenta e moitos anos.

No 2005, o premiado, ou mellor dito “premiados”, constitúen para nós outro deses “eslabóns” anónimos 
e imprescindíbeis na conservación do noso patrimonio musical: o grupo de Gaiteiros de Vilar (Calvos de 
Randín).

 Dende a edición deste ano, e como novidade, pretendemos que ese premio sexa “doble”, recoñecendo 
así o traballo “actual” e o traballo “histórico”, dunha persoa, grupo ou institución no ámbito da música 

tradicional...Neste ano corresponden eses premios a D. Emilio Españadero e o seu programa 
da radio galega “Lume na Palleira” (do que se cumplen agora 10 anos), e á figura “in 

memoriam” de D.Faustino Santalices .  

Traballo inútil é tratar de deter a tradición, que como tal, está sempre en  continuo 
movemento, o que é ademais sinal de boa saúde; mais sí é de recibo, pensamos nós,  
o deter de vez en cando a roda implacábel do tempo, nun humilde e sincero acto de 
agradecemento aos que manteñen en pé algo tan fráxil como é o noso patrimonio 
musical, sobre todo en épocas pasadas, escuras e difíciles.

Que a escuridade non volva nunca, e que o orgullo nos ilumine a todolos galegos 
e galegas, para saber quén somos,  e retomar o camiño que nos deixaron 

abertos outros. 

Saúde e música.

D. Faustino Santalices (16 de novembro de 1877, Bande-
Ourense, Madrid 6 de decembro de 1960) é o exemplo 
perfecto de orgullo e paixón por unha música e por un 
país, nunha época na que que, se cadra, estes sentimentos 
resultaban doblemente valiosos. É unha das figuras máis 
senlleiras do noso folclore e da cultura galega, cunha laboura 
de tal importancia e influencia que moito do que é hoxe en día 
a nosa música e os nosos instrumentos non se pode entender 
sin o seu traballo, moitas veces calado pero non por eso menos 
importante, durante máis de medio século.
Nacido en Bande, licenciouse en Dereito en Compostela, 
e a súa carreira profesional, na Administración Civil e no 
Ministerio da Gobernación, levoulle a percorrer durante a súa 
vida toda a xeografía do norte de Península (Soria, Ourense, 
Pontevedra, Burgos, Valladolid, Barcelona, Madrid, etc.), 
casouse aos cuarenta anos con Rosa Muñiz Casademont, coa 
que tivo tres fillos.

Aprendeu a tocar a gaita galega a man pechada, como facían 
os vellos gaiteiros, sendo o seu mestre o famoso gaiteiro de 
Penalta (Celanova), defendendo o purismo e a enxebreza da 
nosa música tradicional nunha época na que as influencias 
alleas comezaran a ser notorias. Tamén foi a persoa que 
recuperou a zanfona e o seu investigador máis importante en 
España. Instrumento denostado e prácticamente desaparecido 
naquela época, estudiouno, conseguiu reconstruiulo e tocalo 
con incrible habilidade, recuperando o seu son para toda 
a peninsula, xa que senón fora por il fai anos que tería 
desaparecido.
Mais a súa importancia como persoaxe histórico da nosa 
música non queda ahí, foi a única persoa do seu tempo que 
investigou de xeito integral o folklore, tanto teórica como 

prácticamente. 
No eido teórico adicouse a recoller cantigas 

do pobo e repertorio dos vellos gaiteiros, 
a investigar as raíces da nosa música 

popular e dos nosos instrumentos. 
Fixo un enorme traballo divulgativo, 

diu conferencias,colaborou tamén 
con artigos en periódicos e revistas 
(Finisterre, Revista de Galicia, 

Galicia Emigrante, Faro de Vigo, 
etc.). Publicou traballos sobre a gaita 
galega (un folleto sobre a aspectos 
prácticos da mesma) e no ano 1956 
o primeiro libro e método sobre a 

zanfona publicado en castelán. 
No eido práctico foi 

o primeiro en 
investigar e 

construir dun xeito científico gaitas galegas, para acadar 
nela unha afinación perfecta e un timbre e son óptimos 
(estudiou calibres, a disposición dos buratos no punteiro, 
construcción de palletas e pallóns –incluso inventou un pallón 
metálico afinable-). E igualmente como dixemos investigou 
e reconstruiu a zanfona, instrumento do que xa só quedaban 
na súa época vellos exemplares desvencillados, e gracias á sua 
providencial intervención foi recuperada prao noso folclore.
Non contento con elo foi quen de fundar na década de 1950, e 
co apoio da Deputación de Lugo, o que foi o primeiro “Taller-
Escola”  de Instrumentos galegos, para formación de futuros 
artesáns, primeira pedra no muro da recuperación da nosa 
música neses anos tan escuros.

Salientables son tamén a súas colaboracións con Guridi 
facilitándolle repertorio prá súa ópera “La Meiga”, como 
músico co coro ourensán ‘De Ruada’  -co que colleitou 
numerosos éxitos-, co coro “Os Enxebres” de “La Troya” 
de A Ponte, e posteriormente co Coro “Rosalía de Castro” 
de Madrid, e o primeiro premio que acadou nas categorías 
de instrumentos populares e clásicos no Primeiro Concurso 
Internacional de Coros y Danzas e Instrumentos Populares 
celebrado en Madrid no ano 1949 promovido por García 
Matos.
Por sorte quedaron pra posteridade grabacións de Faustino 
Santalices, publicadas polas compañías Regal e Columbia no 
1929 e no 1949, unhas de zanfona (algunhas instrumentais 
e outras de cantigas populares e de romances acompañadas 
pola súa fermosa voz, e polo seu fillo Faustino cas cunhas), e 
outras como dúo de gaitas acompañado polo seu inseparable 
compañeiro o gaiteiro Modesto Sánchez de Rivadavia. O 
seu fillo Faustino tamén lle acompañou durante moitos 
anos tocando as cunchas e o tambor nas súas actuacións e 
grabacións.
No ano 1976 Columbia reeditou as grabacións de zanfona 
nun único traballo chamado “Faustino Santalices”,0020. 
Dende entón aqueles discos esgotáranse e eran prácticamente 
imposibles de atopar. 
A recuperación da memoria de Faustino Santalices nos últimos 
anos tense levado a cabo, entre outras cousas, coa celebración 
en Celanova dun congreso sobre a zanfona co seu nome no 
ano 2000, na que se fixo unha magnífica exposición de parte 
dos instrumentos e material que ten recompilado o seu fillo 
Faustino, a reedición en facsímil do seu libro “A Zanfona” e 
a edición dunha biografía de Faustino Santalices na colección 
de “Galegos na Historia” pola editorial Ir Indo no mesmo 
ano 2000, a reedición pola discográfica BOA RECORDS na 
colección “Do Fol” no ano 2004 das grabacións en gaita e 
zanfona de D. Faustino, (incluíndo dous temas inéditos), e a 
realización de diversas homenaxes, entre outras a máis recente 
do Real Coro Toxos e Froles de Ferrol. 
  
Saúde e orgullo

D. FAUSTINO SANTALICES (“in memoriam”)

“Lume Na Palleira” nasceu no mes de Setembro do ano 1992, da man de Emilio Españadero Paz, como unha proposta 
musical alternativa dentro das ondas radiofónicas, tratando de que a música folk e tradicional, tanto do noso país como de 
outros (principalmente os de influencia céltica), tivera presencia a traveso de ditas ondas. Cando o proxecto votou a camiñar 
non se vivían, nen moito menos, os doces momentos que a música folk do noso pais esta a disfrutar agora. A nosa música era 

inxustamente tratada como “de segunda clase”.
No ano 1996 “Lume Na Palleira” incorporouse a programación da Radio Galega, escomenzando unha nova 

etapa da súa andaina. Pouco a pouco foise afianzando na programación, e acadando paseniñamente máis 
presencia dentro da parrilla de programas. 

Hoxe en día, un dos principais obxectivos do programa e conquerir que todos aqueles grupos, de música 
folk e tradicional, que están a comezar a súa carreira atopen un camiño algo máis doado que quenes os 
precederon, que non vexan como algo casi inalcanzable o obxectivo de que a súa proposta musical poda 
ser escoitada a traveso das ondas radiofónicas. Eles son a semente da nosa música e, por iso, o seu futuro, 
futuro ao que deberemos estar sempre ben atentos.
Lume na Palleira cumpre neste 2006 dez orgullosos anos nas antenas da Radio Galega, recuperando, 
promovendo e espallando a nosa música. Felicidades !!!!

Mais información:  www.lumenapalleira.com  Contacto contacto@lumenapalleira.com 
 

(Foto extraida da web www.gaiteirosgalegos.com)

EMILIO ESPAÑADERO E LUME NA PALLEIRA !!



Outros
Protagonistas do 
Orgullo Gaiteiro 

2006

Aula de Música
Tradicional

GOMES MOURO



Aula de Música
Tradicional

GOMES MOURO
 - 7 -

Falar do apelido Seivane é falar de música galega . De todas maneiras, pouco podía imaxinar D. Xosé Manuel 
Seivane Rivas (Fonmiñá-Pastoriza, Lugo 1921), cando construíu a súa primeira gaita aló polo no ano 1939 
nun pequeno taller situado nunha aldea da montaña de Lugo, chamada Fonmiñá (A Pastoriza), que 68 anos 
mais tarde, que se di pronto, as gaitas “seivane” estarían ao alcance de calquera gaiteiro do mundo con tan 

só entrar no seu recén estrenado “obradoiro virtual”  www.seivane.es.

Os fillos de D. Xosé, Álvaro (Ribeira de Piquín, Lugo, 1952) e Xosé Manuel (Ribeira de Piquín, Lugo, 1964) 
Álvaro manteñen a liña de traballo marcada polo seu pai. Susana leva polo mundo o nome de Seivane, os 
seus instrumentos e o mellor do repertorio tradicional galego.

Falar hoxe de Seivane é falar de esmero, capacidade, competencia e precisión. Dicir Seivane é dicir 
compromiso ca música, compromiso con Galicia, e moito, moito orgullo gaiteiro!!! 

Mais información:  www.seivane.es   Contacto: obradoiro@seivane.es
Foto extraída da web www.seivane.es

OBRADOIRO DE GAITAS “SEIVANE”

Na actualidade é mestre no Conservatorio Profesional de música de Vigo. Así,dende o ano 2003  imparte neste cento as 
disciplinas de “Gaita Galega”, “Conxunto instrumental-Gaita Galega” e “Iniciación ó Jazz”.   O curriculum de “Pilís”, como lle 
chamamos os amigos,  impresiona,  tanto no que á súa formación se refire, como á súa traxectoria como mestre e intérprete. 
X.L.Miguelez iniciase no mundo da gaita aló polo ano 1980 dentro da Escola de Gaitas da Deputación de Ourense,  culminando 

a súa formación coa súa “Titulación Superior en Instrumentos da música tradicional galega” no “Conservatorio 
Superior de música de Vigo” neste mesmo curso 05-06., o que ven de ser un feito histórico para a nosa música, 

xa que Pilís foi,polo momento, o primeiro e único músico que ten acadado tal titulación.
 

Como mestre de Gaita Galega ten impartido aulas en numerosas escolas e asociacións. Como intérprete de 
Gaita, ten acadado diveros premios, dende aquél “Concurso Fin de Siglo para Gaita Galega”, con tan só 17 

anos. Ten asemade pasado por numerosas formacións musicais como a Banda de Gaitas da Deputación 
de Ourense, a “Agrupación folclórica Castro Floxo”,  ó o grupo folk “Mutenrohi, o “Alberto Conde 
grupo”,  ou a  “Tribus band”.  Asimesmo, durante todo este tempo fai máis de media ducia de gravacións 
discográficas con diferentes proxectos musicais, participando en actividades editoriais dentro da música 
galega como as publicacións “Doce polainas enteiras” e “De pano sedán”, e sendo na actualidade un dos 
coordinadores da revista galega especializada en etnomusicoloxía “Etno-Folk”. Por último, destacar a 

recente publicación coa editorial Dos Acordes do Volume I dos “Estudios para Gaita Galega”, un traballo 
didáctico para a aprendizaxe do instrumento dentro da serie “Cadernos de Gaita Galega”.

Paralelamente a súa vertente como músico tradicional, Xose Lois Miguelez ven desenrolando,  
unha importante carreira no eido do jazz e colaborando asemade en diversas 

formacións deste tipo de música.

Para mais información: www.xlmiguelez.com
Contacto: xlmiguelez@xlmiguelez.com  

XOSE LOIS MIGUÉLEZ SAÍNZA 

Anacos de Buxo nace no mes de setembro do 2002, co fin de cumplir o gusto de catro xoves rapaces con ilusión pola nosa música 
tradicional. O seu fin era presentarse ao “Concurso de cuartetos tradicionais de Ponteareas” onde acadaron unha boa posición, 
sendo finalistas. Grazas o seu éxito nese primeiro concurso deciden continuar como grupo e  facer diversas actuacións.

Hoxe por hoxe, “Anacos” ven de ser un dos grupos mais representativos da nova corrente de cuartetos que con 
forza veñen despuntando nos últimos anos. De feito, e pese á xuventude dos seus membros,  é un dos grupos 

mais “laureado” en concursos para este tipo de formacións por todo o país, tendo actuado asemade en diversos 
festivais folk, tamén fora da Galiza, incluido no prestixioso Festival de Lorient no 2005. No ano 2004 gravan  

o seu primeiro traballo discográfico SEMPERVIRENTE ,que saiu a venda en abril do 2004. Tratase dun 
recorrido a través do seu repertorio tanto tradicional como de autor, todo el arranxado polo grupo.

“Anacos” representan á nova xeneración que debe afrontar, con orgullo, claro, os retos da nosa música 
neste século XXI

Anacos son: Xurxo Fernández (gaitas, frautas),  Pedro Álvarez (gaitas, frautas), Ramón Corral  (tamboril) 
e Álex Covelo (bombo) Mais información:  www.anacosdebuxo.tk  contacto: anacos de buxo@yahoo.es 

ANACOS DE BUXO

“O cuarteto Abelente nace na primavera de este ano 2006, integrado por membros de Gomes Mouro e Castro Floxo, (Gonzalo 
Abelairas e Fernando De Vicente nas Gaitas, Marquiños Pérez e Roi Losada na percusión), atraidos pola idea de participar 

nos diversos concursos de cuartetos e pola preparación dun repertorio baseado tanto en composicións propias como 
contemporaneas, sen esquecernos do tradicional”.

ABELENTE

